Студенттердің табиғи, техникалық және гуманитарлық ғылымдар бойынша үздік ғылыми жұмыстарының 

республикалық байқауы туралы 

Е Р Е Ж Е
1. Жалпы ережелер
1.1.     Студент жастар арасында үздік ғылыми жұмыстар үшін республикалық байқауды (әрі қарай - Байқау)  ұйымдастыру мен өткізудегі мақсат: 
 - студент жастардың шығармашылық қабілетін арттыру және кәсіби тұрғыда дамуын қолдау; 

 - еліміздің жоғары оқу орындарын Қазақстан ғылымының одан әрі дамуын және ғылыми-зерттеу жұмыстарын ұйымдастыруға ынталандыру. 
1.2.  Байқауға  Қазақстан Республикасы жоғары оқу орындарының студенттері қатыса алады.
1.3.       Байқауды «Қазақстан Республикасы Тұңғыш Президенті Қоры» қоғамдық қоры (әрі қарай - Қор)  сараптық және ақпараттық тұрғыда қажетті қолдау көрсетіп, өткізеді.  
1.4 Қор:

· Байқау туралы Ережені және байқау комиссиясының құрамын бекітеді;

· Байқау жарияланатын ғылыми бағыттарды анықтайды;

· Байқауда үздік деп танылған жұмыстарды ынталандыру қаржысының мөлшерін анықтайды;

· Байқауды өткізу мерзімін белгілейді;
· Байқау туралы ақпараттық хабарландыру таратады.

1.5.     Байқауға студенттердің табиғи, техникалық және гуманитарлық ғылымдар бойынша өз бетінше ізденіп, дайындаған ғылыми-зерттеу жұмыстары жіберіледі. Еңбектер мемлекеттік тілде немесе орыс тілінде жасалуы керек. 
1.6. Байқауға студенттердің төмендегідей ғылым салалары бойынша ғылыми жұмыстары қабылданады:

(01) Физика және математика.

(02) Химия, химиялық технология, техникалық және инженерлік ғылымдар.

(03) Биология және медицина.

(04) Жер туралы ғылымдар, экология және ауыл шаруашылық ғылымдары.

(05) Қоғамдық және гуманитарлық ғылымдар.
(06) Қазақстан Республикасының Тұңғыш Президентінің тәуелсіз Қазақстанның құрылуы мен қалыптасуындағы рөлі туралы. 
1.6.    Байқау комиссиясы тиісті сала ғалымдарының қатысуымен секциялар ұйымдастырады, байқауға түскен  жұмыстарды жекелеген жоғары оқу орындарына, ғылыми мекемелер мен ұйымдардың, жоғары оқу орындарының кафедралары мен мамандарының қарауына ұсынып (зерттеу, сараптау), еңбектің мән-маңызы туралы пікір жазуға береді.
 

2. Жұмыстарды ұсыну және байқау комиссиясының қарау тәртібі
2.1.    Ғылыми жұмыстардың республикалық байқауы жыл сайын өткізіледі және екі кезеңнен тұрады.
2.2.    Іріктеу арқылы студенттік үздік ғылыми жұмыстар таңдап алынатын байқаудың бірінші кезеңі Қазақстан Республикасының жоғары оқу орындарында жыл сайын  10 наурызға дейін өткізіледі.
2.3.     Аталған байқаудың екінші кезеңін 10 мамырға дейін, Қазақстан Республикасы Тұңғыш Президентінің Қоры өткізеді. 
Байқаудың II кезеңіне жолдама алған ғылыми жұмыстар ағымдағы жылдың 31 наурызға дейін Қорға, байқаудың ғылыми бөлімдеріне жіберілуі тиіс. Жұмыстың түскен уақыты пошта мөрі арқылы анықталады.
2.4.     Студенттердің ғылыми жұмыстарын республикалық байқаудың II кезеңіне ұсынарда жоғары оқу орны Қорға Байқаудың тиісті бөлімдері бойынша төмендегідей құжаттарды жіберуі тиіс:
· ғылыми жұмыс;
· ғылыми жұмыстың қысқаша мазмұны ( № 1 қосымша);
· жұмыстың өзіндік дәрежесі туралы ғылыми жетекшінің пікірі (еркін түрде);
· автор және ғылыми жетекші туралы мәлімет (№2 қосымша);
· ЖОО (факультеттің) ғылыми кеңесінің немесе ЖОО ғылыми-техникалық кеңесінің жұмысты Байқаудың екінші кезеңіне ұсыну туралы шешімі.
       Байқауға жіберілетін барлық құжаттар ЖОО мөрімен расталады. 
       Республикалық байқауға студенттердің ғылыми жұмысының бір немесе біржарым аралықта басылған түпнұсқасы жіберілу керек. Представленные конкурсные работы могут иметь девиз. Жұмыс көлемі машинкалық 30 беттен аспауы керек.             

       Макеттер мен табиғи  жәдігерлер қабылданбайды. Жұмысқа қосымша сызбалар мен кескіндемелер қалыпты үлгідегі парақта ықшамдалып көрсетілуі тиіс. 
       Сонымен қатар ғылыми жұмысқа оның тәжірибеге енгізілген нәтижелері туралы актілер, куәліктер мен ғылыми мақалалардың көшірмелері де қоса ұсынылады.

        Осы Ереже талаптарына сай ұсынылмаған жұмыстарды Байқау комиссиясы республикалық байқауға жібермеуге құқылы.

Өзге байқауларда жеңімпаз болып танылған жұмыстар табиғи, техникалық және гуманитарлық ғылымдар бойынша студенттердің үздік ғылыми жұмыстарының республикалық байқауына қатыса алмайды.  
2.5. Байқау комиссиясы ашық дауыс беру арқылы отырысқа құрамының 2/3 қатысқан жағдайда ғана көпшілік дауыспен шешім қабылдай алады. Дауыс тең болған жағдайда, комиссия төрағасының даусы шешуші болып саналады.
Байқау комиссиясының ұйғарымы хаттамамен рәсімделеді. 

Республикалық байқауға ұсынылған жұмыстар не медалға, не дипломға лайық болмаған жағдайда, комиссия бұл туралы хаттамада көрсетумен шектеледі. Қордың жинақты бұйрығында мұндай жұмыстар көрсетілмейді.
2.6. Республикалық байқауға жіберілген ғылыми жұмыстар қайтарылмайды.
2.7. Байқау өтініштерінің ауытқу мотивтері авторларға хабарланбайды.
2.8. Байқау комиссиясы жұмыс қорытындысы бойынша Қор басшылығына:
· Байқау комиссиясы отырысының оған қатысқан барлық мүшелері қол қойған хаттамасын; 
· Қордың медалдары мен дипломдарына  ұсынылған жұмыстарға Байқау сарапшыларының пікірлерін;
· Қордың медалдары мен дипломдарына  ұсынылған жұмыстарға басқа ұйымдардың пікірлерін;
· Ғылыми бөлім бойынша байқауға жіберілген жұмыстардың тақырыбы мен мән-мазмұны туралы еркін үлгіде жазылған қысқаша талдау жолдайды.
3. Республикалық байқау жеңімпаздарын марапаттау тәртібі
3.1. Байқау лауреаттары марапатталады:
 -  «Үздік ғылыми жұмысы үшін» медалімен;

 - Республикалық байқаудың дипломдарымен;
 - жинаққа жариялау;

Маңызы бар жұмыстардың авторлары қаржылай сыйлық марапатына ұсынылуы мүмкін.
3.2. Республикалық байқаудың қорытындысы және Қордың тиісті бұйрығы шыққаннан кейінгі бір ай ішінде Байқау комиссиясы Қордың веб-сайтында Республикалық байқаудың тиісті ғылыми бөлімдері бойынша нәтижелері туралы  ақпаратты жария етеді. 
3.3.   Жоғары оқу орындарының басшылығы Республикалық байқаудың жеңімпазы атанған студенттерін ЖОО қаражаты есебінен ынталандыра алады.
           Қосымшалар:

- ғылыми жұмысқа түсініктеме үлгісі (№ 1 қосымша);

- автор мен ғылыми жетекші туралы мәлімет (№ 2 қосымша);
Ғылыми жұмыстар мен қосымша құжаттарды төмендегі мекен-жайға жолдау керек:  
050059, Алматы қаласы, ул. Махатма Ганди көшесі, 10. 
 «Қазақстан Республикасы Тұңғыш Президенті Қоры» ҚҚ.
Байланыстар: сму@presidentfoundation.kz.

